
Liehtenberg unserm lieben getrewen im und sinen erben gevreiget 
haben und och vreigen mit disem brief den margt zu nidern 
Werde, der da lit vôr dem walde, also das er alle wochen an 
dem zinstage ein vreigen marcht da haben mag und sol in alle 
dem rehten vriheiten und güten gewonhaiten als die von Hage­
now und ander des rychs stet habent.

Des zu urchunde geben wir in disen brief versigelten mit 
unserm cheyserlichem insigel, der geben ist ze Eszelingen des 
vritages nah dem Palmtag, da man zalt von Christes gebürt 
driutzehenhundert iar, dar nah in dem dreizzigestim iar, in dem 
sehtzehenden iar unsers richs und in dem dritten des chayser­
tumes.

24.

Kaiser Ludwig erteilt der Stadt Colmar Verzeihung für ihren 
bisherigen Ungehorsam. Ulm 1330 Mai 12.

Orig. Perg., Maj. Siegel an lila-gelber Schnur, Colmar Stadtarchiv, FF 1.
Böhmer n. 1127.

Vgl. die völlig gleichlautende Ausfertigung für Schlettstadt (Const. 
6, 638 n. 751); die Varianten, die Schwalm, der das Colmarer Original 
als unauffindbar bezeichnet, a. a. O. nach einem Druck von Schöpflin, 
Alsatia diplom. 2,141 n. 843 gibt, fallen sämtlich weg, mit Ausnahme 
natürlich von Anm. c.

25.

Kaiser Ludwig erteilt der Reichsstadt Weinsberg Freiheit von 
auswärtigem Gericht und Unpfändbarkeit.

Ulm 1330 Mai 14.
Überliefert in Papierlibell s. XV. in. f. 2‘, Augsburg Stadtarchiv. 
Bei Böhmer nicht verzeichnet; vgl. oben n. 13.

Wir Ludwig von Gotts gnaden Römischer kayser zů allen 
zytten merer des rychs veriehen offenbar an disem brief und tüen 
kunt allen den, die in ansehent lesent oder hörent leszen, das 
wir den beschaiden luten den bürgern gemainlich ze Wynsperg 
unsern lieben getruwen die gnade getan haben und och tůen mit 
disem brieffe, das wir wöllen, das sie nyeman uff dehain gerichte 
ziehen oder laden sullen noch enmugen denne allain für iren 
schulthayszen und als man andern unsern und des rychs stette 
und burger ziehen und laden sol. Wir tůnd in och die gnade, 
das wir nicht wollen, das die selben unsern burger yeman pfennde 
fur den von Wynsperg noch für yeman anders und och susz kain

